
Bauhofgebabbel

Lebt mer im scheene Engelstadt, ehr Leit,
in unserer gar zu moderne Zeit,

müsse de Bojemaaschter unn soi Getreue
an de Kerb for e Kerwespektakel soje!

Net nor himmlisch werd unser Engelstadt,
dodezu aach noch nobel - ei do is mer jo platt!

En Bauhof gibts jetzt - der wär wichtig,
als Behausung for die Gemaanearbeiter grad richtig!

Heit owend findt statt in dem neie Trakt
zum Kerwebeginn de Bauhofeinweihungsakt.

Fortschrittlich is unser Ortsobrigkeit -
so ebbes findt mer net üwwerall, ehr Leit!

So e Gebäude brauch mer mol ewe,
um de Besen unn die Dreckschipp drin uffzehewe.

Um Roll unn Traktor unnerzustelle,
Reparature zu mache uff die Schnelle.

Ganz veel handwerkliche Sache
kann mer in dem Bauhof mache -

unn außerdem, wenn Not am Mann,
aach Kerb mer in dene Räume feiern kann!

So en Platz im Ort macht de Ortschef froh.
Hier gibts sogar e modernes Klo!

Vor jedem Malheur is mer hier gefeit -
die Idee war gut, dodezu aach gescheit.

De Bojemaaschter weiterhie noch vespricht:
"For kummende Generatione werd de Bauhof ingericht

mit Gerätschafte wie Rasemäher unn Dreck-Wegbloosgerät,
wo die Arwet dann wie am Schnürche geht.

-1-

© 2013 Ruth Schmitt, Engelstadt – http://www.rheinhessin.de



Um den Krempel unnerzubringe, is nützlich des Haus -
das Geld werft mer do bestimmt net zum Fenschder enaus."

Das alt Gemäuser wurd saniert, renoviert,
gereinigt, gestrech unn ausstaffiert.

Betracht mer's vun auße, bleibt devor steh:
die Guck is werklich wunnerschee!

E Schild, das de Friedel Besant gemacht
unn an den Wand newerm Dor sichtbar angebracht,

zeigt uns, dass do e wichtig Stell'.
Die Gemaanearbeiter unn mancher Hilfsgesell
schaffe jetzt gern - unn nochemol so schnell.

Praktisch, der Bauhof - der bringt's uff alle Fäll!

So plant mer eifrig unn ohne Ruh -
jed Johr kimmt ebbes Neies dezu.

Die Erneuerung im Örtche Inzug hält:
Modern Qualität doch jedem gefällt!

Des Dor zum Bauhof steht weit uff,
die Bürger in Kerbelaune freie sich druff,

um zu gucke, ihm Uffmerksamkeit zu veleihe
unn de Bauhof zünftig heit inzuweihe.

De Bojemaaschter, der alles organisiert,
geplant unn begutacht', wie's ausgeführt:

dem e Dankeschee gebiehrt!
Hoffentlich so schnell er net die Geduld veliert...

Ehr Leit, seid gemütlich, erweist dem Owend die Ehr,
damit alles im Lot bleibt - was wolle mer mehr?
De Bauhof als Vewaltungsbestandteil vor Ort

is en Hingucker vun de feinste Sort!

